(17 ] CROITEARACHD |

Thoisich croitearachd, mar as aithne dhuinn
an-diugh e, aig toiseach na 19mh Llinn, an
deidh aithisg Choimisean Napier. Chuidich
seo croitearan gus dion fhaighinn air: fearann,
pris mail steidhichte, airgead diolaidh airson
leasachaidhean, agus coir air croit fhaighinn
ann an dileab no le bhith ga toirt seachad, ri
linn Achd nan Croitearan 1886.

Gu traidiseanta, bha fearann air Gaidhealtachd
na h-Alba leis na cinnidhean, is ceann-cinnidh
air an stituir. Tha am facal ‘clan’ sa Bheurla
a’ tighinn bhon fhacal ‘clann’ sa Ghaidhlig,
agus aig aon am bhiodh a’" mhor-chuid dhiubh
cairdeach. Mar sheorsa de phaigheadh airson
fearann a bhith aca, dheigheadh na daoine a
shabaid airson a’ chinn-chinnidh nam feumte.
Dh’atharraich a h-uile cail a tha seo an deidh
Blar Chuil Lodair ann an 1745, nuair a chaidh
cur as don t-seann siostam cinnidh agus a
fhuair na daoine fhein tomhas de sheilbh air
fearann.

Bhanacinn-cinnidha-nisnanuachdarain, 'sgun
feum aca tuilleadh air daoine a bhiodh a’ sabaid
dhaibh, ach doigh a lorg a-nis gus prothaid a
dhéanamh air an fhearann ‘acasan’. Cha b’
fhada gum faca iad gun gabhadh prothaidean
na bu mhotha a dheanamh air tuathanasan
chaorach an aite aireamh mhor de luchd-mail.
Dh'adhbhraich seo Fuadaichean nan Gaidheal.
Chunnacas muinntir na tire air am fuadach bho
aiteachan mora fearainn air a’ Ghaidhealtachd
gus aite a dheanamh dha caoraich. B ann gu
oirthirean a bhiodh na daoine sin gu tric air am
fuadach, far am faigheadh iad piosan beaga de
thalamh, neo-thorrach marbutrice,ab’ urrainn
dhaibh a threabhadh airson beagan bith-beo
cho fad 's gum paigheadh iad mal bhliadhnail.
B’ e croitean a chante ris na piosan talmhainn
seo. Is minig a bha iad ro bheag airson bith-
beo a dheanamh asta, a’ ciallachadh gun robh
an luchd-mail ur, na croitearanan, an eisimeil
obraichean eile gus airgead a chosnadh a
phaigheadh am mal.

[=]473[s]

EACHDRAIDH

A bharrachd air a’ chruadal seo, b" urrainnear
na croitearan a chur far an fhearainn aig am
sam bith leis na h-uachdarain oir, gu laghail,
b" ann leothasan a bha am fearann. Cha robh
dion fearainn aca. Cha robh smachd aca air mal
a bharrachd, oir b" urrainn dhan uachdaran a
chur an-airde aig am sam bith. Dh’adhbharaich
measgachadh de dhroch fhortan san 19mh
linn - mar chrionadh ghniomhachas na
ceilpe, a thug teachd-a-steach dha iomadach
croiteir, agus gaiseadh a’ bhuntata - gun deach
lomadach duine am fuadach far an fhearainn
agus a rinn imrich a-null thairis, mar bu trice
gu Ameireaga a Tuath.

Bha trioblaidean dhen t-seorsa seo cuideachd
a’ toirt buaidh air luchd-mail fearainn
bheaga ann an Eirinn, a bha cuideachd fo
riaghladh Bhreatainn aig an am. An sin,
chaidh Liog Fearainn Naiseanta na h-Eireann
a steidheachadh ann an 1879 gus ath-
leasachadh a thoirt air siostam an uachdarain.
Goirid an deidh seo, chaidh Liog Fearainn na
Gaidhealtachd, no Partaidh nan Croitearan, a
steidheachadh ann an Alba, a’ sabaid airson nan
aon choirichean sna 1880an. Chuir iad air doigh
stailcean mail agus creachadh fearainn, agus b’
e ‘|s treasa tuath na tighearna’ an suaicheantas
aca. Fhuair Partaidh nan Croitearan air Buill
Parlamaid a thogail anns an taghadh ann
an 1885, agus chaidh Achd nan Croitearan
troimhe an ath bhliadhna. Thug an Achd seo
piseach mhor air suidheachadh nan croitearan
agus dh’adhbharaich seo tuilleadh Achdan
Croitearachd a tha nan riaghailt-stitiridh air
croitearachd an latha an-diugh.

EACHDRAIDH

Bha na h-Achdan Croitearachd nan ceumannan
cudromach gus Coimisean nan Croitearan a
steidheachadh (a-nis air aithneachdadh mar
Choimisean na Croitearachd) gus suil a chumail
air cuisean croitearachd agus deanamh
cinnteach gum bi na croitearan a’ coileanadh
an dleastanasan laghail. Tha faisg air 20,000
croit an iar-thuath na h-Alba, is corr is 15,000
de chroitearan. Nuair a bheirear teaghlaichean
a-steach dhan chuis, tha mu 33,000 duine an
luib croitearachd an-diugh. Tha mu choig
heactairean ann an croit agus gheibhear
cuideachd roinn ann an talamh ionaltraidh a’
bhaile. Mar as trice 's e feoil uain no feoil mairt
toradh an fhearainn. Tha a’ chuid as motha
de chroitearan nan luchd-mail, ach 's urrainn
dhaibh an cuid fearainn a thoirt dha cuideigin
eile tro shiostam bho stiuir Choimisean na
Croitearachd. Is e buidheann ballrachd a tha
ann an Caidreachas Chroitearachd na h-Alba
a steidhichear gus coirichean agus bith-beo
chroitearan a dhion le bhith ag ardachadh cultar
agus coimhearsnachdan nan croitearan.

Gaiseadh

a’ bhuntata ann an
Eirinn agus
Gaidhealtachd na
h-Alba.

Blar Chuil Lodair, am
blar mu dheireadh ann
am Breatainn.

h-Eireann

Liog Fearainn
Naiseanta na

ga steidheachadh.

1. Déan duilleag
fiosrachaidh a’
mineachadh de a tha
ann an croit.

2. Dean taisbeanadh a’
sealltainn croitearachd
sa bhaile agad fhéin.

1886

Ciad Achd nan
Croitearan.

1880s

Tha Liog Fearainn na
Gaidhealtachd no Partaidh
nan Croitearan gniomhach
ann an sgirean
croitearachd.

Erasmus+

eeeeeeee



